KISWAHILI KARATASI YA 3  KIDATO CHA NNE MWISHO WA MUHULA WA PILI 2019

JINA_______________________________________NAMBARI______DARASA____

MUDA:	2 ½ 

MAAGIZO:

1.	SHUGHULIKIA MASWALI MANNE TU!
2.	SWALI LA KWANZA NI LA LAZIMA
3.	CHAGUA MASWALI  MENGINE MATATU KUTOKA SEHEMU ZILIZOBAKI.
4.	USIFANYE MASWALI MAWILI KUTOKA SEHEMU MOJA.

SEHEMU A:	RIWAYA YA CHOZI LA HERI.

“Tangu lini mavi ya kale yakaacha kunuka?”

(a) Eleza muktadha wa dondoo hili						(alama 4)
(b) Taja mbinu mbili za kimtindo zilizotumiwa katika dondoo hili	(alama 2)
(c) Kwa kutumia hoja sita eleza mavi yanayozungumziwa katika dondoo hili. (al. 6)
(d) Kwa kutumia hoja nane eleza sifa nane za mrejelewa.			(alama 8)


SEHEMU B:	TAMTHILIA:	KIGOGO NA PAULINE KEA.

2.	“Ukitaka kukula asali kaa na nyuki!”

(a) Eleza muktadha wa dondoo hili.						(alama 4)
(b) Bainisha mbinu zilizotumika katika dondoo hili.			(alama 4)
(c) Eleza jinsi wahusika hawa walivyofaidi kutokana na kukaa na nyuki. (alama 2)
(i) Chopi
(ii) Kenga
(iii) Ngurumu
(iv) Mamapima

Au

3.	Eleza jinsi mwandishi wa Tamthilia hii ya Kigogo alivyotumia mbinu ya majazi.
											(alama 20)


SEHEMU C.	USHAIRI.

Fanya swali la 4 au 5

4.	Sinisumbue akili, nakusihi w mwandani,
	Afya yangu dhalili, mno nataka amani,
	Nawe umenikabili, nenende sipitalini,
	Sisi tokea azali, twende zetu misumuni,
	Nifyateni sipitali, na dawa ziko nyumbani?

	Mababu hawakujali, wajihisipo tabani,
	Tuna dawa za asili, hupati sipitalini,
	Kwa nguvu za irijali, Mkuyati uamini,
	Kaafuri pia kali, dawaya ndwele Fulani,
	Niftwateni sipitali, na dawa ziko nyumbani?

	Mtu akiwa hali, tumbo lina walakini,
	Dawa yake ni subili, au zonto huanoni,
	Zabadili pia sahali, kwa maradhi yako ndani,
	Au kwenda wasili, wenyewe walo pangani,
	Nifwateni sipitali, na dawa siko nyumbani?

	Mtu kwenda sipitali, ni kutojuwa yakini,
	Daktari k’ona mwili, tanenea kensa tumboni,
	Visu sitiwe makali, tayari kwa pirisheni,
	Ukatwe kama fagili, tumbo nyangwe na maini,
	Niftwateni sipitali, na dawa siko nyumbani?

	Japo maradhi dhalili, kutenguliwa tegoni,
	Yakifika sipitali, huwa hayana kifani,
	Waambiwa dmu katili, ndugu msaidieni,
	Watu wakitaamali, kumbe ndiyo bunani,
	Nifwateni sipitali, na dawa ziko nyumbani.

	Mizimu wakupa kweli, wakueleze undani,
	Maradhiyo ni ajali, yakata vitu thamani,
	Utete huku wawili, wa manjano na kijani,
	Matunda pia asali, vitu vya shimoni,
	Nifwateni sipitali, na dawa zi langoni?



Maswali:
(a) Lipe shairi hili kichwa mwafaka.						(alama 2)
(b) Eleza umbo la shairi hili.							(alama 4)
(c) Kwa nini mshairi alitumia ritifaa katika shairi hili?			(alama 2)
(d) Onyesha jinsi uhuru wa utunzi ulivyodhihirishwa katika shairi hili	(alama 3)
(e) Andika ubeti wa pili kwa lugha ya tutumbi/nathari.			(alama 4)
(f) Tambua mbinuya utunzi inayobainika katika mshororo wa mwishow a kila ubeti.										(alama 2)
(g) Onyesha maana ya maneno yanyofuata kama yalivyotumiwa na mshairi.	 (al. 3
(i) Dhalili
(ii) Kensa
(iii) Ndwele


5.	Soma shairi lifuatalo kisha ujibu maswali.			(alama 20)

	Barabara.

	Barabara bado ni ndefu
	Nami tayari nimechoka tiki
	Natamani kuketi
	Ninyooshe misuli
	Nitulize akili

	Lakini

	Azma yanisukuma
	Mbele ikinihimiza kuendelea
	Baada ya miinuko na kuruba
	Sasa naona unyoofu wake
	Unyoofu ambao unatisha zaidi.

	Punde natumbukia katika shimo 
	Nahitaji siha zaidi ili kupanda tena,
	Ghafla nakumbuka ilivyosema
	Ile sauti zamani kidogo
	“Kuwa tayari kupanda na kushuka”.





	Ingawa nimechoka 
	Jambo moja li dhahiri
	Lazima niifuate barabara
	Ingawa machweo yaingia
	Nizame na kuibuka
	Nipande na kushuka

	Jambo moja nakumbuka: Mungu
	Je, nimwombe tena?  Hadi lini?
	Labda amechoshwa na ombaomba zangu
		Nashangaa tena!

	Kitu kimoja nakiamini
	Lazima niendeleee kujitahidi kw akila hatua mpya
	Nijikokote kuiandama hii barabara yenye ukungu
	Nikinaswa na kujinasua,
	Yumkini nitafika mwisho wake
	Ikiwa wangu mwisho haitauwahi kabla.
				(timothy Arege)

Maswali:

(a)	Taja na ueleze aina ya shairi hili.						(alama 2)
(b)	Eleza toni ya shairi hili.								(alama 2)
(c)	Fafanua dhamira ya shairi hili.							(alama 2)
(d)	Bainisha vipengele vifuatavyo vya kimtindo katika shairi hili.		(alama 3)
	(i)	Tanakali za sauti
	(ii)	mbinu rejeshi
	(iii)	Taswira
(e)	Eleza umuhimu wa maswali balagha katika shairi.				(alama 2)
(f)	Andika ubeti wa mwisho kwa lugha nathari.					(alama 4)
(g)	Eleza matumizi ya mistari mishata katika shairi hili.			(alama 2)
(h)	Eleza maana ya misamiati ifuatayo kama ilivyotumika katika shairi.	(alama 3)
	(i)	Kuruba
	(ii)	siha
	(iii)	machweo






SEHEMU D.

6.	HADITHI FUPI.

TUMBO LISILOSHIBA NA HADITHI NYINGINE:

“Umaskini ndio chanzo cha matatizo ya kijamii”

Kwa kuzingatia hadithi zifuatazo nne katika diwani ya Tumbo lisiloshiba na Hadithi nyingine, thibitisha ukweli wa kauli hii.

(i)	Tumbo lisiloshiba
[bookmark: _GoBack](ii)	Mapenzi ya kifaurongo
(iii)	Ndoto ya mashaka
(iv)	mkubwa


SEHEMU E:	FASIHI SIMULIZI

7.	(a)	(i)	Eleza tofauti ya ngoma na ngomezi.				(alama 2)
		(ii)	Taja aina nne za ngomezi za kisasa				(alama 4)

	(b)	(i)	Mivigha ni nini?  							(alama 2)
		(ii)	Eleza sifa zozote nne za miviga					(alama 4)

	(c)	Fafanua majukumu ya michezo ya watoto  (chekechea)		(alama 8)

